
2012 թվականի               -ի  N---Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՈՒՄՆԵՐԻ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրա​պե​տու​թ​յան օրենքի 19-րդ հոդվածի 3-րդ մասին և Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 32-րդ կետի 5-րդ ենթակետի <<բ>> պարբերությանը համապատասխան`  Հայաստանի Հանրապետության կառավարությունը   ո ր ո շ ու մ   է 
1. Հայաստանի Հան​րա​պետության կառավարությանն առընթեր պետական եկամուտների կո​մի​​տեի Դիլիջանի ուսում​​​նական կենտ​րո​նի վերակառուցման աշխատանքների ֆինան​սա​վոր​ման նպա​տա​​կով 2012 թվականի երկրորդ եռամսյակում Հայաստանի Հան​րա​պետության կառավարությանն առընթեր պետական եկամուտների կո​մի​​տեին հատկացնել 1,000,000.0 հազ. դրամ (բյուջետային ծախսերի տնտեսագիտական դասակարգման «Շեն​​​քերի և շի​նու​թյունների շինարարություն» հոդվածով` կիրա​ռե​լով «Բանակցային ընթացակարգ` առանց գնումների մասին հայտարարությունը նախապես հրապարակելու» գնման ձևը)` Հայաստանի Հան​րա​​պետության 2012 թվականի պե​տական բյուջեով նախատեսված Հայաս​տա​​նի Հան​րապետության կա​​ռավարության պահուստային ֆոն​դի հաշվին: նշված գումարը Հա​յաս​տա​նի Հան​րապե​տու​թ​յան կա​ռա​​վա​րութ​յանն առընթեր պետական եկա​մուտ​ների կոմիտեի խրա​խուս​ման և համակարգի զար​​​գաց​ման ֆոն​դի մի​ջոց​ների հաշվին մինչև 2012 թվականի դեկ​տեմ​բերի 1-ը Հայաստանի Հանրապետության պե​տա​կան բյուջեում վե​​րա​կանգ​նելու պայ​մա​նով:

2. Սահմանել, որ Հայաստանի Հանրապետության կառավարությանն առընթեր պետա​կան եկամուտների կոմիտեի նյութական խրախուսման և համակարգի զարգացման ֆոնդի միջոց​ների` Հայաստանի Հանրապետության կառավարության 2012 թվականի մարտի 15-ի N 349-Ն որոշմամբ հաստաված 2012 թվականի գնումների պլանով նախատեսված` <<Մաշտոցի հարկային տեսչության վարչական շենքի ձեռքբերում>>, <<Մաշտոցի հարկային տեսչության վարչական շենքի վերակառուցման աշխատանքների նախագծանախահաշվային փաստաթղթերի կազմում>>, <<Մաշտոցի հարկային տեսչության վարչական շենքի վերակառուցում>>, <<Դիլիջանի ուսումնական կենտրոնի վերակառուցում>> գնումներն իրականացվելու են բանակցային ընթացակարգի կիրառման միջոցով` առանց գնումների մասին հայտարարությունը նախապես հրապարակելու` «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով: 

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

    ՎԱՐՉԱՊԵՏ

